
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৬৫






সে কাহিনী শুনিল রমণী যেই; স্বতঃ

প্রবাহিল জলধারা নয়নে তাহার;

নিদারুণ উত্তেজনা ভরিল অন্তর;

মনে হৈল—তখনি ঘোষণা করে গিয়া

ক্ষুদ্র বন্দরের ঘরে ঘরে পরিচয়

এনকের, আর তার কাহিনী দুঃখের!

কিন্তু সঙ্কোচিলা প্রতিজ্ঞায় বদ্ধ হেতু;

কহিল কেবল,—“দেখিতে কি সাধ হয়,

চির-বিদায়ের আগে তনয়-তনয়া?

বল তো আনিয়া দেই তাদিগে এনক।”

উঠিল। রমণী ব্যগ্রভাবে সেই হেতু।

এনক নির্ব্বাক্ ক্ষণ; পরে উত্তরিলা,—

“হে রমণী! দেখাওনা প্রলোভন আর,

জীবনের শেষ পরীক্ষায়; পালিয়াছি,

পালিব প্রতিজ্ঞা মম, আমরণ পণ।

বস’ পুনরায়; বিচার করিয়া দেখ;

শুন মন দিয়া কথা মোর,—যতক্ষণ

শক্তি আছে কহিবার; লহ এই তার,—

